
АННОТАЦИЯ 
Бу мақола болаларда куйишдан кейинги оёқ йирик бўғимларида куйикдан кейинги 

чандиқли деформацияларни даволашнинг олис натижалари тахлил қилинган бўлиб, 
тадқиқотга 204 нафар турли жарроҳлик амалиётларига жалб этилган беморлар танлаб олинган.  

Функционал ва косметик натижаларни бахолашда бажарилган амалиёт турларига кўра 
ва ишлаб чиқилган мезонлар асосида 3 гурухга бўлиб яхши, қониқарли ва қониқарсиз холатлар 
синчковлик билан ўрганиб чиқилди. Таклиф этилаётган жаррохлик усуллари олис натижалари 
65,2 % дан 87,5% га яхшиланганлигини кўрсатади.   

Калит сўзлар: куйик, куйик асоратлари, кайта тиклов, лахтакли пластика, Z-пластика, 
махаллий тўқима пластикаси, пластика натижалари. 

АННОТАЦИЯ 
В данной статье проанализированы результаты лечения послеожоговых рубцовых 

деформаций крупных суставов стопы после ожогов у детей, для исследования были отобраны 
204 пациента, вовлеченных в различные оперативные вмешательства. 

При оценке функциональных и косметических результатов тщательно изучались 
хорошие, удовлетворительные и неудовлетворительные случаи в 3 группах по видам 
выполняемых практик и на основании разработанных критериев. Результаты предложенных 
хирургических методов показывают улучшение от 65,2% до 87,5%. 

Ключевые слова: ожоги, ожоговые осложнения, восстановление, пластика лоскута, Z-
пластика, местная пластика тканей, результаты пластики. 

STUDY OF THE LONG-TERM RESULTS OF THE TREATMENT OF SCARED 

DEFORMITIES IN THE LARGE JOINTS OF THE LEG AFTER BURN IN CHILDREN 
 

ANNOTATION 
This article analyzes the long-term results of the treatment of post-burn scar deformities in the 

large joints of the foot after burns in children, and 204 patients were selected for the study and had 
involved in various surgical procedures. 

In assessing the functional and cosmetic results, good, satisfactory and unsatisfactory cases 
were carefully studied in 3 groups according to the types of practice performed and developed criteria. 
The long-term results of the proposed surgical methods show an improvement from 65.2% to 87.5%. 

Key words: burns, burn complications, reconstruction, flap plasty, Z-plasty, local tissue 
plasty, plasty results. 

 
Мавзунинг долзарблиги. Муаллифларнинг таъкидлашига кўра, стационар даводан 

амбулатор давога юборилишида барча даволанганларнинг 6,9% холатларда беморлар ногирон 
хисобланадилар. Агарда беморларни ногиронлик гурухига кўра тақсимланганда, 1-гурух 
56,5%, 2-гурух 40,5% ва 3-гурухда эса 3%. Ногиронлик даражасини сабаблари ўрганиб 
чиқилганда, битмаган ёки трофик яралар, куйишдан кейинги чандиқли деформациялар ва 
контрактуралар 69,6%, харакат тизими аъзолари ва кафт бармоклар харакатини чекланиши 
19%, оёқ ва қўллар ампутациялари 9% ташкил этади. Юденич А.А.нинг маълумотига кўра, 
ногиронларнинг 82 % 3-12 ёшдаги беморларни ташкил этиб улар мехнат қобилияти бор ахоли 
қатламига киради. Таъкидлаш лозимки, 3-10 йил вақт оралиғида беморларда ногиронлик 
даражаси 69% га, бундан ташқари 71% холатларда ногиронлик гурухи яъни 1-гурухдан 2-
гурухга, 2 дан 3га камайган. Шу сабабдан куйишдан кейинги тикланиш давридаги беморни 
диспансер назоратига олиш ва қайта тиклов давосини ўтказиш кейинги боскичда мехнат 
қобилиятини тикланишига олиб келади.   

Тадқиқод материали ва усуллари. Оёқ йирик бўғимлари куйишдан кейинги 
чандиқли деформациялари ва контрактураларини анъанавий ва таклиф этилган жаррохлик 
даволашнинг тахлилида бевосита таъсир этиши мумкин бўлган жаррохлик амалиётидан 
кейинги олис натижаларга таъсирини бахолашда кузатувда бўлган 204 нафар беморларнинг 
иштирок этди. Олис натижалар жаррохлик амалиётидан кейинги чоклар олингандан 12-18 ой 
муддатдан кейинги натижалар хисобланиб, бунда асосий ва назорат гурухдаги барча беморлар 
назоратга олинган. Функционал ва косметик натижаларни бахолашда бажарилган амалиёт 

турларига кўра ва ишлаб чиқилган мезонлар асосида (II Бобда келтирилган) 3 гурухга бўлиб 
яхши, қониқарли ва қониқарсиз холатлар синчковлик билан ўрганиб чиқилди. Функционал 
натижалар қуйидаги мезонлар асосида: қўпол чандиқ, чандиқларнинг кенгайиши, 
контрактурани қайталаниши, кўчириб ўтказилган тери рангини ўзгариши, донор жарохатда 
қўпол чандиқларни пайдо бўлиши.  Косметик натижалар эса жаррохлик амалиётини ташқи 
кўриниш жихатидан билинмас холатда эканлиги бахоланади.  

Натижалар ва уларнинг мухокамаси. Асосий гурухда интраоперацион баллон 
тўқима чўзиш пластикаси назорат гурухидаги махаллий тўқима пластикаси билан қиёсий 
таққослаш орқали яхши қониқарли ва қониқарсиз натижалар юқорида кўрсатилган мезонлар 
асосида бахоланди. Асосий гурухда яхши натижалар 8 холатда (40%) 20 беморда кузатилган 
бўлиб, назорат гурухида бу кўрсаткич 19,4% ташкил қилган. Қониқарсиз натижалар эса 
асосий гурухда 10 % ни, назорат гурухида 14,3% ни ташкил этган. Бундан кўриниб турибдики 
таклиф этилган усул орқали натижалар 4,3% га яхшиланган.  

Лимберг буйича Z-пластика иккала гурухда хам қўлланилган бўлиб, 18 га, назорат 
гурухида 16 бемор тўғри келган. Натижалар шуни кўрсатадики асосий гурухда яхши ва 
қониқарли натижалар 88,9% ни, назорат гурухида 85,7%, қониқарсиз натижа эса 11,1 % га 14,3 
% ни ташкил этган.  

Лахтакли пластика умумий беморларни 84 нафарида 41,2% қўлланилган бўлиб, иккала 
гурухда тенг тақсимланган. Олис натижаларнинг яхши ва қониқарли холатлари асосий 
гурухда 88,1% ни ташкил этган бўлса, назорат гурухида бу кўрсатгич 85,7%, қониқарсиз 
натижалар 11,9% га, 14,3 % мос равишда.  

Тери кўчириб ўтказиш пластикаси иккала гурухда 204 нафар бемордан 23,1% яъни 47 
холатда бажарилган бўлиб, натижаларга кўра асосий гурухдаги яхши ва қониқарли холатлар 
87,5%, 60,9% га нисбатан. Қониқарсиз натижалар эса 12,5% га 39,1% мос равишда.  

Натижаларнинг энг паст кўрсатгичи сифатида тери кўчириб ўтказиш амалиёти деб 
топдик. Бунга олиб келувчи натижалар сифатида кўчириб ўтказилган эркин бут терининг 
бужмайиши ёки рангини ўзгариши бўлиб қолмасдан донор жарохатдаги иккиламчи белгилар 
чандиқларни кенгайиши ёки қўпол чандиқлар хосил бўлиши кузатилди. Беморларда 
функционал нуқсон тўла бартараф этилганлиги, донор жарохатни интраоперацион баллон 
тўқималар ёрдамида пластикаси косметик жихатдан муаммони ёчими бўлиб хисобланди.  

Косметик натижалар хар бир гурухда умумий беморлар иштирок этган холда ўрганиб 
чиқилди. Косметик натижаларни ижобий бўлишида ишлаб чиқилган даволаш профилактика 
тадбирларини жарохатнинг махаллий холатига (жойлашуви, майдони, дефект характери ва 
функционал етишмовчилик даражаси) кўра белгиланиши ижобий натижалар юқори бўлишига 
олиб келди. Бунда иккиламчи ва учламчи профилактиканинг ташрихгача ва ташрихдан 
кейинги  даврларда консерватив даволаш чора-тадбирларини тўғри ташкиллаштириш ва олиб 
бориш керак.  

Косметик натижалар шуни кўрсатадики, интраоперацион баллон тўқима чўзиш 
пластикаси энг самарали юқори натижали усул бўлиб яхши ва қониқарли натижалар сони 
жихатидан бошқа усуллардан 90 % натижага кўра юқори хисобланади. Бу кўрсатгич нафакат 
асосий гурухда балки назорат гурухида хам 85,7% яхши натижага кўра юқори ўринни 
эгаллади. Бироқ усул чегараланган имкониятга эгалиги сабабли бошқа амалиёт турларини 
ишлатиш заруриятини туғдиради.  

Косметик кам натижали усул сифатида тери кўчириб ўтказиш амалиётини айтиб ўтиш 
лозим. Бу усул ёрдамида амалга оширилган жаррохлик амалиётларини нафақат назорат 
гурухида балки асосий гурухда хам паст самарадорлигини кўриш мумкин. Бу усулда хаммага 
маълумки бир деффектни бартараф этиш учун иккинчи деффектни хосил бўлиши 
амалиётнинг натижаларини камайишига олиб келади. Асосий гурухда бу кўрсатгич 87,5% ни, 
назорат гурухида 65,2 % (χ2=9,660; df=2; p=0,0008) ни ташкил этган.  

 1.- ва 2.- жадвалларда олис хам функционал, хам косметик натижаларнинг асосий ва 
назорат гурухларидаги қиёсий бахоси кўрсатиб берилади.  

1- Жадвал. Олис функционал натижаларни қиёсий тахлили.   
 

  2- 
Жадвал. Олис косметик натижаларни қиёсий тахлили. 

Натижалар шуни кўрсатдики функционал холатдаги яхши натижалар косметик 
жихатдан тўлақонлик хисобланмайди. Буни назорат гурухидаги яхши ва қониқарли 
натижалардан кўриш мумкин. Функционал жихатдан яхши хисобланган 36,4% холат 
косметик жихатдан 34,3% (χ2=6,81; df=2; p<0,001) ташкил этган. Қониқарли натижалар хам 
мос равишда ўзгарган. Таклиф этилган жаррохлик усуллари олис натижалари бу каби 
ўзгаришлардан холи бўлиб, барча талабларга жавоб беради.   

Хулоса. Куйишдан кейинги тўқималарни интраоперацион баллон тўқима чўзиш орқали 
куйгандан кейинги чандикли нуқсонини бартараф этишда ўзига хос афзаллиги қўшимча 
босқичларсиз бир этапда анатомик ва функционал жиҳатдан тўлиқ коплаш имконияти 
яратилади. Бу усул ёрдамида бир вақтнинг ўзида 6-10 см2 бўлган тери захирасини хосил қилиш 
имконияти яратилади ва қўшимча этапларсиз бартараф этиш имконияти яратилади.  

Лимберг буйича Z-пластикани такомиллаштирилган чокни V симон шаклда қўйиш 
лахтак учи некрози сонини кескин камайиши олис натижаларда яхши ва қониқарли 
натижаларни 88,9% га хам косметик хам функционал яхшиланишига олиб келади. 

Кичик ва ўрта ўлчамдаги чандиқли контрактураларда бартараф этишда соғ тўқималар 
захираси мавжуд бўлганда лахтакли пластика усули қўллаш, лахтак ўткир ишемияси 
натижасида келиб чикувчи лахтак учи некрози асоратини камайтиради. Шу билан бир қаторда 
ташрихдан кейинги олис муддатларда 88,1% яхши ва қониқарли натижаларга эришилади.  

Чуқур ва бўғимнинг функционал холатини бевосита таъсир этувчи чандиқли 
деформацияларда тери кўчириб ўтказиш амалиёти тўғри ечим бўлиб, донор жарохатга спирт 
йодсиз антисептик ишлов бериш ташрихдан кейинги эпидермис кўчиши ва жарохатни очилиб 
кетиши каби асоратларни камайтириб, олис натижаларда қўпол чандиқлар хосил бўлишини 
16,9%га камайтирди. Косметик ва функционал натижаларни 65,2 %дан 87,5% га яхшиланади.  

